
 
 Brother Iná na Até asníkiye iyáyapi.

Sister Kȟoháŋ matȟóla kiŋ oíyokiphi yuhápi.

Brother Wáŋ.

Sister Wizípȟaŋ?

Mama Oháŋ čha Ȟeyáta Wóasníkiye Othí ektá owá éuŋgnakapi iŋčhéye? Oháŋ, 
wašté kštó.

Brother Ȟeyáta?

Brother [okíniya]
Brother Íčhimauŋnipi kte!

Sister Íčhimauŋnipi kte!

Mama Uŋkóničiyakapi šni itéke.

Brother Wašté kte.

Sister Háŋ [iȟát’e] taŋyáŋ waúŋyutapi kte.

Papa Lená tȟéhaŋ waŋbláke šni. ... Héčhena makhíli sél. ... Hauŋ!

Brother Até, ... úŋnitȟuŋ he?

Sister Iyéš miyé na thibló ečéla lená yuhá uŋškátapi kte.

Brother Waŋyáŋg naŋkápi oyákihipi.

Mama Éyaš íŋska ... lápi kte šni.

Mama Úŋyaŋ uŋníyaŋpi kte, ičhíŋ owátohaŋyaŋ uŋkíšnala uŋk’úŋpi uŋčhíŋpi.

Papa Wakȟáŋuŋkičhiyuzapi k’uŋ héhaŋ héčhiya uŋkípi.

Brother Čha, uŋkáluštaŋpi kta he?

Mama Hiyá, níš-eyá íčhimani ilálapi kte.

Brother [čhuwí okíniya]
Brother Tuktétu čha?

Sister Owóškate tȟáŋka ektá?

Mama Nikȟúŋši thí ektá.

Brother Uŋčí?

Sister Uŋčí?

Brother Héčhel wašté kte. Táku óta waglóamniŋ kte. ... Nakúŋ táku wačhíŋ kte 
ka?

Sister Míš-eyá takúku óta amígluha kte.

Papa Háŋta po. ... Wáŋ, hená táku hwo?

Brother Uŋčí thí ektá uŋkóuŋyanpi kta čha uŋkígluwiŋyeyapi waštéke.

Mama [iȟá] Má k’éya. Eyá šna wóyuha čhóla héčhiya lápi uŋ.



Brother Pčebyéla kte háŋtaŋš héčhetu. ... Uŋčí na Kaká … líla … káŋpe ló.

Sister Uŋgnáš ečéla ayúǧiŋič’iyapi kte.

Papa [t’íŋǧe]
Sister Até, wíškate kiŋ íŋš tók?

Papa Hená álapi kte šni. Nikȟúŋši na nitȟúŋkašila imáǧaǧaniyaŋpi kte … 
Uŋyáŋpi kte kiŋ héčhi naháŋhčiŋ wáta yuhápi sél. 

Mama Na nakúŋ waúŋčhi-hiŋ kte.

Brother Iyéštukȟa oíyokiphi yuhápi kte.

Sister Na uŋkíš iyóunkiphi kte šni.

Gran Taŋyáŋ ománi pe. Tókša akhé.

Mama Oháŋ.

Papa Tókša akhé.

Gran Hiyú pe.

Voice Ȟeyáta Wóasníkiya Othí kiŋ lél taŋyáŋ yahípi kštó. Kašpápi waŋží 
oyágnakapi kiŋ čhúŋkaške thiyópa kiŋ lé nawáŋkal iyáyiŋ kte. Na heháŋl 
thimá ilálapi kiŋ kȟaŋsú iyékčupi oyákihipi kte. Philáuŋyayaŋpi kštó.

Papa Táku óta yutȟókečapi s’eléčheča.

Mama Uŋkíš-eyá … uŋtȟókeča k’uŋ,

Brother Wáŋ lé wáŋ!



Gramps Héčha miyéčhiŋka wakáǧe na uŋǧé wíyopȟewaye.

Sister Éyaš tókheškhe ečhánuŋ he?

Gramps Mawákȟaŋ.

Brother [okíniya]
Brother Itéšniyaŋ?

Sister Itéšniyaŋ?

Gramps Hiyá, éyaš makhídike. Hiyú po, čhičípazopi kte … Déčhuŋp-s’e šiná kiŋ dé 
dubdáska na … mahéd iyéyayiŋ na wáŋ dé – héčhegna.

Brother Khilí, ... waŋží wakáǧa wačhíŋ.

Gramps Oháŋ, dé okó kiŋ déd tókhel yačhíŋka ečhánuŋ kte.

Sister Lalá, lé ogná táku úŋ he?

Gramps Waŋdákiŋ kte. Yuǧáŋ yo.

Brother Wáŋ!

Sister Má!

Sister Lená uŋyúhotȟuŋ kte!

Gramps [iȟát’e] Nikȟúŋši uŋspéničhiyapi kte wašté kte. Dína škád-wáyuphike.

Brother Uŋčí?!



Sister Uŋčí?!

Gramps Háŋ, míš miyé dé é čha yuhá waškáŋ … Oháŋ, waná!

All [iȟát’api]

Gran Waná wól ú pe. ... Aǧúyapi skúyela eyá wakáǧe.

Brother Wašté!

Sister Wašté! Mmmm, na waštágyapi nakúŋ. Uŋčí, wayápizapi uŋmáspe 
wačhíŋ.

Gran [iȟá]  Háŋ, takómni uŋníspe kte. Oéčhuŋ wašté kštó.

Gramps Dé uŋníspe hwo?

Brother [iȟá]  Naháŋȟčiŋ.

Papa Yéksuya hwo, winúȟča ... lé uŋškáte s’a tkȟá.

Mama Na ohíwaye s’a kȟá.

Papa [iȟát’e] Hóȟ íŋše ohíyečhičhiye ló. ... Hó éyaš, ... waná šuŋkáŋyaŋ 
čhičhúwa kte ló.

Mama Huh?

Papa Ayúštaŋ yo!

Mama Huŋhúŋ!

Papa Akú wo.



Brother Waná waskúyeča waŋží wátiŋ kte ȟčiŋ.

Sister Huŋhúŋ, Uŋčí wičháyažipa čhaŋháŋpi kiŋ éktuŋže!

Gramps Hiyá. Miyé čha wičháyažipa čhaŋháŋpi kiŋ wakáǧe s’a, éyaš, mišnána šni.

Brother Waktá yo! Nipážipapi kte!

Gramps Hó, waŋyáŋka yo. Tȟokáheya šna azídwičhawayiŋ na šna ečhél 
wičhabduwáȟwana. Na heháŋn šna bdukáwa na šna wičháyažipa wígdi 
kiŋ bdusdúte.

Brother Mmmm…Oyúl wašté!
Sister Wašté!

Brother Taŋyáŋ ímaphi.

Gramps Niȟwá s’edéyeča.

Sister Hiyá, íŋše luǧópi itéka kéčhaŋmi.

Gran Ečháŋleš miyéš howákhuwa kte ȟčiŋ.

Gramps Takúŋn odúspe kiŋ čheúŋthipi na čheúŋk’uŋpapi kte.

Sister Wašté kte! Waná thibló, uŋyíŋ kte!

Mama Éhhh, wéksuye kiŋ iyéčhel léčhiya táku ke éyaš oíyokiphi.

Papa Naháŋ nakúŋ áta áinila hé. ... [wóȟape] Háu! Wáŋ! Haúŋ!

Mama Hoští, waná loúŋčhiŋ kte.



Brother Uŋčí, lél átaya oíyokiphi. ... Philáuŋyayaŋpe ló.

Gran Míš-eyá iyómakiphi.

Sister Má! Uŋčí! Hoǧáŋ waŋ!

Brother Wáŋ, ... míš-eyá!

Sister Até é kayéš, lená tȟebwíčhaya okíhi šni tkȟá.

Mama Tákuni yutȟókečapi šni.

Papa Na ógle kiŋ lé naháŋȟčiŋ taŋyáŋ makíphi. Éyaš, lé blušpú waštéke. 
Wéksuye kiŋ paŋȟyá šna lol’íȟ’aŋpi.

Mama Nakéš wóuŋk’upi kštó.

Papa Išníš paháyela waúŋyutiŋ kte.

Mama Tókȟa šni. Wačhí uŋyíŋ kta čha wíphiuŋkič’iyiŋ kta iyéčheča šni.

Gran Níš-heháŋtu, ištéčapi šni ye. ... Nitȟáŋkši kiŋ oyúspa ye. Yuhómni na 
kičhí iglúhomni ye.

Papa Eyá, núŋǧe ničákpapi kte kiŋ, uŋglá uŋkókihi.

Mama Ímatokȟa ȟče šni. [howáye]

All [Iȟát’api]…Mmm

Gran Háŋ?



Mama Iná, eyá taŋyáŋ yaúŋpi he?

Gran Háŋ, taŋyéȟčiŋ uŋk’úŋpi.

Mama [laugh] Štušténiyaŋpi šni he?

Gramps Na atkúku kiŋ heyé: “Tuwá mitȟóowaŋke éd ištíŋma-he!” Na húŋku kiŋ: 
“Tuwá mitȟóowaŋke éd ištíŋma-he!” Na čhiŋčápi kiŋ: “Tuwá 
mitȟóowaŋke éd ištíŋma yuŋkȟáŋ naháȟ éd waŋké!”

Gran [iȟát’e] Naǧíyeič’iyapi šni ye. ... Níš, imaǧaǧanič’iyapi he?

Mama Íŋše nuphíŋ uŋglápi kte ȟčiŋ. Tókša híŋhaŋni kiŋ.

Gran Oháŋ, ... tókša.

Brother Wáŋ, uŋspémič’ičhiye! ... Kítaŋȟčiŋ!

Sister Na míš lé uŋmáspe.

Mama Máaa!

Papa Háu!

Brother Iná! Até!

Sister Iná! Até!

All Tókša akhé.

Gramps Tókša.

Mama Čha tóktu he?



Brother Eháš oȟ’áŋkȟo weló. Oíyokiphi uŋyúhapi.

Sister Čha toháŋl akhé íčhimani ilálapi kta he?

Mama Íŋ, uŋgnáš íyokhihe kiŋ ptáyečaska uŋyáŋpi kte. Tókhel ilúkčaŋpi he?

Brother Háŋ! Wašté yeló! Él óuŋpȟapi kte!

Sister Háŋ! Wašté kštó! Él óuŋpȟapi kte!

Sister Éyaš, akhé Uŋčí thí ektá blá wačhíŋ.

Brother Leyálaka, Uŋčí é na Kaká khilípi, na átaš awábleze šni tkha!


